
A oferta educativadeOa 3
anos subira ata as 129 prazas

O crecemento poboacio-
nal que estd a experimentar
Mifio trae consigo a necesi-
dade de ampliar os servizos
que se ofrecen, entre eles os

do ambito educativo. Neste
sentido, habia un déficit
de prazas de O-3 anos, con
mais demanda que oferta.
Ante esa situacién o Concello

propuxose incrementar pra-
zas. Por unha banda, xa logrou
ampliar e reformar a Escola
Infantil municipal A Cebolifa
e, polaoutra, ten en marchaun

proxecto para crear unha nova
escola infantil en Xario. Agora
son 76 as prazas ofertadas e,
coa construcién da nova esco-
la seran 129. Pax. 14

Fachada da escola infantil A Cebolifia

Mirio, o municipio mais puxante
da area metropolitana coruresa

Segundo o INE, Mifo pasou de 6.624 a 6.763 persoas cen-
sadas. Un aumento do 2,1 % que o sitian & cabeza, en canto
a crecemento poboacional, por enriba de municipios como
Arteixo (1,65 %), Oleiros (1,5 %) ou Sada (1,5 %). Pax. 2

O campo de Gallamonde viviu
a sua xornada mais solidaria

Adisputa dun amistoso entre a AD Mifo e a Seleccién Galega
UEFA serviu pararecadar 3.325 euros, entre entradas erifas,
para a rehabilitacién da casa de Sombreu afectada por un in-

cendio no ano 2022. Pax. 22

Unha vila en auxe: Mino € o municipio que
mais medra en poboacién da area da Coruna

Segundo os ultimos
datos do INE, alde
xaneiro de 2023,

O censo pasou

de 6.624 a 6.763
persoas

imaxe de Mifo
estd a mudar a
pasos axigantados.

De ser a icona dos efectos
do estourido da burbulla
inmobiliaria a comezos dos
anos 2000, con edificaciéns
a medio construir e sendo
principalmente wunha vila
de segunda residencia no
veran, ao que é agora: o
municipio que mais medra
en poboacién da area
metropolitana da Corufia,
no que xa apenas poden
atoparse eses esqueletos
de edificios sen rematar e
no que o Concello tramita
unha longa lista de licenzas,
tanto para construir
novas vivendas como para
completar as inacabadas.
Este novo modelo de
vila reflictese nos datos.
Segundo o ultimo informe
do Instituto Nacional de
Estatisica (INE), con cifras a
1 de xaneiro de 2023, Mifio
pasou de 6.624 a 6.763

persoas censadas. Un au-
mento do 2,1 % que o sitian
a cabeza, en canto a crece-
mento poboacional relati-
vo, por enriba de munici-
pios como Arteixo (1,65 %),
Oleiros (1,5 %) e Sada (1,5 %).

Para Faraldo “Mifo é ago-
ra un lugar atractivo para vi-
vir, no que cada vez se asen-
tan mais familias”, algo que
explica “pola nosa situacion
privilexiada, con excelentes
comunicacioéns, a cantidade

Costa Mifio

de servizos que ofrecemos,
educativos, sociais, depor-
tivos, culturais... e polo noso
modelo de vila sostible,
conectada dun xeito peo-
nil a través dunha rede de
sendas”.

Un orzamento de 8,2 millons de euros, a folla de ruta para 2024

Fachada da casa consistorial

O goberno local presentou
en pleno a sta proposta de
orzamento municipal para o
ano 2024. A cifra final deste
exercicio ascende a 8,2 mi-
lléns de euros.

Por primeira vez desde
hai moitos anos o Concello
pode elaborar un orzamento
con prevision, sen estar su-
xeito a incertidume xerada
pola elevada débeda eco-
némica que tefien que so-
portar as arcas municipais.
Agora, grazas ao cambio
das condiciéns do préstamo
do Estado conseguido pola

administracion local, é posi-
ble elaborar con antelacién
unhas contas niveladas.

No documento especifi-
canse os fondos que iran
destinados a amortizar esa
débeda (484.509 euros) e
tamén os dos investimentos
(392.279 euros). De todos
os xeitos esta ultima partida
medrara considerablemen-
te ao longo do ano grazas
as xestidons realizadas con
outras administraciéns que
permitirdn beneficiarse de
programas de diferentes
subvenciéns.

Novo balon de osixeno coa ampliacion ata o
ano 2050 do prazo de pago da débeda

O Concello chegou
aun acordo con
Facenda que se
traduce nunha menor
carga anual paraas
arcas muncipais

ova data limite para
o pago da débeda
municipal co Estado.
O Concello chegou a un acordo
co Ministerio de Facenda para
ampliar ata o ano 2050 o prazo
de pago da cantidade que se
adebeda, que a dia de hoxe é
de 19 milléns de euros, o que
se traduce directamente nunha
menor carga anual para as
arcas municipais.
Manuel Vazquez Faraldo,
e o delegado do Goberno en
Galicia, Pedro Blanco Lobeiras,
informaron sobre os detalles
do acordo, que supén a modi-
ficacion da operaciéon forma-
lizada no ano 2021, a través
do Instituto de Crédito Oficial
(ICO), que permitira ampliar o
prazo ata o ano 2050.

Mellores condicions

O Concello segue a ter a mes-
ma débeda pero agora con
condiciéns mais favorables,

grazas as xestiéns levadas a
cabo polo goberno local para
conseguir un mellor plan de
pagos.

O acordo permite, ademais
de ampliar o prazo de pago da
débeda ata o ano 2050, aliviar
significativamente a situaciéon
econémica de Mifio ao redu-
cirse as cotas de amortizacién
anuais. A do ano 2023 redu-
ciuse ao 50 %: de 0,9 milléns
de euros pasou a 0,5 milléns
de euros. Este ano, en decem-
bro de 2024, a cotareducese a
0,4 milléns de euros e, a partir
de ai, producirase un incre-
mento anual do 5% sobre esta
cantidade ata completar o to-
tal de 19 milléns de euros o 31
de decembro de 2050.

“Este é un acordo cun-
has condiciéns moi vantaxo-
sas para o Concello”, explica
Faraldo, que aclara que “a ele-
vada débeda xerada no seu
momento polo irresponsable
proceso de Fadesa segue ai
pero asi conseguimos relaxar o
impacto que esta supon e per-
mitenos ter un balén de osixe-
no para afrontar os retos que
Mifio ten por diante”, explica
Faraldo.

E\[OLUCI()N DO PLAN DE PAGOS DA
DEBEDA CO MINISTERIO DE FACENDA

2020

2038

2021 2043
2023 2050

O reforzo dos Servizos Sociais e o financiamento de gasto
corrente, obxectivos para os que se destinou o Plan Unico

A Deputacién da Coruia
asignou 391.488,22 euros ao
Concello de Mifio dentro do
Plan Unico provincial. O go-
berno local decidiu usar eses
fondos para o reforzo dos
Servizos Sociais municipais e
para sufragar gasto corrente.

Por unha banda, desti-
nanse 54.265,69 euros para
melloras no departamento
de Benestar Social: ampliar
o persoal administrativo e
técnico, axilizando asi a aten-
ciébn aos usuarios e usua-
rias deste servizo, execucién
doutras medidas de caracter

extraordinario, adquisicién
de equipamento técnico
asistencial para cedelo a per-
soas que o necesiten e non
poidan acceder a el e para
adquirir material para o des-
envolvemento dos diferen-
tes programas. Pola outra, os
337.222,53 euros restantes
serviran para financiar gasto
corrente (facturas de submi-
nistraciéns e servizos).

Ademais, tamén se apro-
bou o Plan Complementario,
no que se incluiu a reforma
da Praza da Fonte por impor-
te de 158.000 euros.

PLAN UNICO

de c;—:c")ncellos

POS+

Mino apostando pola formacion
co obradoiro Artabro Emprende IV

Estase a formar a 20
persoas nos médulos
de ‘Instalacién e
mantemento de
zonas verdes’' e de
‘Actividades auxiliares
en conservacién e
mellora de montes".

Concello de Mifo

continla sendo

un referente
na comarca en materia de
formaciéon. Dende finais de
novembro, 20 persoas estan
a formarse en ‘Instalacion e
mantemento de zonas verdes’
e de ‘Actividades auxiliares
en conservacion e mellora de
montes’ no obradoiro de em-
prego ‘Artabro Emprende IV,
desenvolvido en colaboracién
cos concellos de Pontedeume
e Cabanas. O alumnado,
ademais de formarse, realiza
actuacions nos concellos nos
que se desenvolve ainiciativa.

Presentacion do obradoiro de emprego Artabro Emprende IV

4

O coworking da
Casa do Pescador,
a disposicion

Espazo coworking

Dende este mes de marzo
poédense reservar os espa-
zos de traballo da Casa do
Pescador. Esta iniciativa,
pensada para emprendede-
mentos e pequenas empre-
sas, busca impulsar as suas
actividades, ofrecéndolles
O espazo e os equipos ne-
cesarios para levar a sua
idea de negocio ao seguinte
paso. Tamén se poden re-
servar para usos puntuais.

Exito de inscriciéns no curso de monitor de
tempo libre impartido na Casa do Pescador

Inauguracién do curso de monitor de tempo libre polo alcalde, Manuel Vazquez Faraldo

a marzo o curso de monitor
de tempo libre promovido
polo Concello. Esta segunda

A aula de formacién da Casa
do Pescador acolleu duran-
te os meses de novembro

edicién foi un éxito de parti-
cipacion, con 17 persoas que
remataron a sta formacion.

O cursode
socorrismo logra
12 inscripcions

)

AT Il

Inauguracién do curso

Despois de 17 anos, os cur-
sos de socorrismo regre-
saron ao Concello de Mifio.
Durante os meses de marzo
e abril, as 12 persoas ano-
tadas formaranse nas ins-
talaciéns e espazos acuati-
cos naturais no Concello de
Mifo para garantir a seguri-
dade dos e das baiistas du-
rante atemporada de veran.

O Concello renova por
completo os caminos
entre Pazo de San
Paio e a DP-4801, na
parroquia de Banobre

O Concello de Miiio
acometeu estes
traballos para
reparar un firme que
presentaba un estado
deteriorado polo uso
durante anos polos
vecifios da zona.

nucleo de

Bafobre foi

un dos ultimos
lugares onde se desenvolveu
o plan do goberno local para
a mellora da rede viaria
municipal. Concretamente,
actuouse nos camifios que
conectan o nucleo de Pazo
de San Paio coa estrada DP-
4801. As obras consistiron
na repavimentacién do
firme, que se atopaba
moi deteriorado polo uso
durante anos. Ademais,
tamén se executaron
traballos de limpeza nas

marxes das vias, renovouse
por completo a sinalizacién
horizontal e mellorouse a
drenaxe para evitar que a
auga cruce pola calzada en
momentos de moita choiva.

A obra tivo un orzamento de 45.350 euros

Via xa renovada

Mais seguridade para os pedns en San Xoan de Vilanova

As obras das beirarrdas en
San Xoan de Vilanova es-
tan xa na sua fase final.
Esta obra, executada pola
Deputacién da Coruia, su-
pera os 700.000 euros de
orzamento e afecta ao tra-
mo que vai dende o apea-
doiro ata Andel, na estrada
que vai dende Perbes ata
Campolongo.

O obxectivo destes tra-
ballos, que consisten esen-
cialmente na renovacién das
beirarrias e das instalaciéns
de saneamento, abastece-
mento e recollida de augas,
é a mellora da seguridade
peonil nunha zona alta-
mente transitada tanto por
pedns como por vehiculos.

Nunha das marxes xa remataron os traballos

Obras en execucion

Avanzan a bo ritmo as obras de rexeneracion

do espazo dunar da Praia Grande

O obxectivo é acadar
arecuperacion deste
ecosistema nun dos
principais puntos
turisticos de Mifio

stdn en marcha

os traballos para

a recuperacion do
espazo dunar da Praia Grande
de Mifo, unha actuacién
financiada polo Ministerio de
Transicion Ecoléxica e Reto
Demografico (MITECO) e que
ten un orzamento que supera
os 1,7 milléns de euros.

Estes traballos tefien varios
obxectivos: arecuperaciéon da
marisma no terreo do antigo
campo de fatbol; a substitu-
ciéon da pasarela de madeira
por unha aras de chan e feita
dun material acorde co es-
pazo; a instalacién dun novo

itinerario accesible ata o pos-
to de socorrismo e a elimina-
cién de plantas invasoras.

A dita eliminacion de
exemplares invasores incluiu

soamente a corta de arbo-
res na zona dunar, debido
a que son prexudiciais para
o ecosistema; mentres que
no paseo so se eliminaran as

especies invasoras e aque-
les exemplares enfermos ou
que supofian un risco para os
viandantes dunha das zonas
mais atractivas de Mifio.

Transcurso das obras

Mantemento de vias

PERBES

Sambollo-Dous
Rios-Cobo

Rua Hermo - Robaleira

Nigrofe-Muinos
-Chancas

Rua
Condominas

A renovacion das luminarias
traducese nun maior aforro

O proxecto de renovacion
de toda a iluminaciéon pu-
blica do municipio, no que
se investiron 2,5 milléns
de euros financiados a tra-
vés do IDAE, esta a tradu-
cirse xa nun maior aforro,
tanto como
enerxético.

Asi, a auditoria realizada
pola empresa encargada
da execucién do proxecto,

econdémico

EFICIENCIA ENERXETICA .:

CONSEGUIDA

reflicte que, durante o ano
2023, disminuiu conside-
rablemente o gasto eco-
némico e houbo un menor
consumo. Por unha ban-
da, anualmente pasouse
de gastar 240.000 euros
aos 189.000 euros actuais.
Pola outra, o consumo di-
minuiu en 1.976.713 kilowa-
tios por hora con respecto
a2022.

ANTES 2,8 milléns kWh | 240.598 €

AGORA  863.671kWh | 189.992 €

Renovacion da rede xeral de abastecemento

o

A Deputaciéneo
Concello investiron
200.000 euros para
substituir un tramo
desta infraestrutura

olucionadas as
avarias puntuais
e as interrupciéns
na subministracién de auga,
especialmente no veran,
cando a demanda aumenta
co incremento de poboacién
e turismo. A Deputacién da
Corufia e o Concello destina-
ron, a través dun convenio, un
orzamento de 200.000 euros
pararenovar un tramo darede
xeral de abastecemento que
tifa 40 anos de antigtliidade.
Esta actuacidén realizou-
se no nucleo de Outeiro, en
Sombreu, e os traballos con-
sistiron na renovacion da vella
rede de tubos de fibrocemen-
to e aprovéitase tamén para
acometer a renovacién do pa-
vimento das rdas do nucleo.

Asfaltado do firme despois de rematar os traballos de renovacién da rede de abastecemento

O alcalde solicita a Portos de
Galicia a reforma da darsena

Acumulacién de sedimentos

Manuel Vazquez Faraldo,
e a concelleira Emma
Gonzalez, reunironse con
Portos de Galicia para que
estude a necesidade de
realizar unha reforma es-
trutural do porto de Mifo
para pofier fin ao problema
de acumulacién de sedi-
mentos que afecta &s em-
barcaciéns atracadas.

Reunién en Portos

A Praza da Fonte sera un
espazo mais amable

O Concello dedicara mais de
158.000 euros & reforma da
Praza da Fonte. O proxecto
inclie a ordenacién dos usos
do espazo, o acondiciona-
mento do tramo do Camifio

Estado actual

de Santiago e a reparaciéon
da pista polideportiva, as
bancadas e a renovacién do
pavimento. O obxectivo é re-
solver as carencias que pre-
senta este espazo.



en(aMiNG - OBRAS

Mino escoita o colectivo ciclista e crea un
circuito pump-track na zona deportiva da Galea

O investimento nesta
infraestrutura ronda
0s 100.000 euros,
financiados entre o
Concello e a Xunta.

no febreiro come-

zaron as obras do

futuro circuito de
pump-track na area depor-
tiva da Galea. O proxecto,
financiado ao 50 % con
fondos municipais e a través
dunha subvencién da Xunta
de Galicia, responde a unha
demanda de ciclistas de to-
das as idades do municipio
e representa un investi-
mento que se aproxima aos
100.000 euros.

Esta infraestrutura con-
siste nun circuito no que
se pode transitar por iner-
cia, formado por curvas

estreitas e baches de dife-
rentes alturas. Nel poderan
divertirse as persoas afec-
cionadas non sé do ciclismo,
senén tamén dos deportes
de taboa coma o skate ou a

Asinstalacions poderdn ser
desfrutadasnon so por
ciclistas, xaque taménestdn
pensadas paraamantes do
skate ouda patinaxe

Transcurso das obras

patinaxe. Ademais, pegado
ao circuito proxectouse un
aparcabicis, bancos e pa-
peleiras, facendo o espa-
zo mais accesible para os
deportistas.

O nucleo de Sambollo conta
Xa cun novo parque infantil

7

O espazo conta con xogos para todas as idades

Pequenas e pequenos de
Sambollo desfrutan dende
decembro das instalacions
do novo parque infantil
creado polo Concello. Este
proxecto, que contou cun
orzamento de case 44.000

euros, responde as necesi-
dades dunha poboacién en
crecemento, que precisa de
servizos basicos como pode
ser esta zona que conta con
tobogan, columpios e de-
mais xogos.

O Concello creara unha area
de autocaravanas na Galea

O goberno local esta tra-
ballando para dotar o mu-
nicipio dunha nova area de
autocaravanas. Escolleuse o
aparcadoiro publico da Galea
pola stia boa situacién, preto
do centro pero sen estar en
pleno nicleo, e pola existen-
cia dunha explanada que se
emprega xa para estacionar
os vehiculos.

Para o seu bo desenvol-
vemento, Manuel Vazquez
Faraldo reuniuse con re-
presentantes da Asociacién
Galega de Autocaravanas.
No encontro amosoulles o
proxecto, que recibiron de
bo grado. “Para consolidar a
Mifio como referente turisti-
co, esta infraestrutura é im-
prescindible”, declarou.

Aparcadoiro da Galea

O Concello denuncia na Garda Civil os danos
causados na Fraga dos Muinos do rio Xario

Unha corta sen
autorizacion provocou
danos nunha contorna
natural que se estaa
poiier en valor

nha imperdoable

falta de respecto

polo  patrimonio

natural e un grave incum-
primento das normas. Asi é
como se pode definiraactua-
ciéon da empresa madereira
que, sen ningun tipo de au-
torizacién, levou a cabo unha
corta na contorna da senda
da Fraga dos Muifos do rio
Xario, & altura do cruzamento
co Camifio Inglés, un itine-
rario que foi distinguido co
distintivo de Sendeiro Azul
polo seu alto valor ambiental.
Desde o primeiro momento

o Concello iniciou os tramites
para atopar os responsables
desta desfeita e esixirlles a
reparacién dos danos cau-
sados, chegando a presen-
tar unha denuncia ante o

Desperfectos preto da senda

SEPRONA da Garda Civil por
delito medioambiental.

“E intolerable a falta de ci-
vismo que amosa a empresa,
nunha contorna tan sensi-
ble como é a Fraga do Xario,
merecedora do distintivo de
Senda Azul da ADEAC, que

recofiece precisamente a
recuperacion e posta en va-
lor de carreiros e itinerarios
que foron transformados
en valiosos recursos para a
interpretacion e educacién
ambiental, asi como para o
gozo da natureza a través

O movemento de vehiculos deteriorou a contorna

da realizaciéon de diferentes
actividades recreativas, de-
portivas e turisticas susten-
tables. E dicir, xusto o que
non se respectou en ningun
momento nesta corta in-
controlada”, explica Manuel
Vazquez Faraldo.

Mais verde en Gallamonde coa

A colaboracién coa organiza-
cion WWF permitiu realizar
unha proveitosa xornada de
plantaciéon en

Gallamonde,

na zona de monte preto do
campo de futbol, co fin de
repoboar ese espazo con es-
pecies autéctonas. En total

plantacién de 140 arbores

plantaronse unhas 140 ar-
bores de cinco especies di-
ferentes, grazas & axuda de
55 persoas voluntarias e da

empresa organizadora. Entre
os exemplares habia faias, no-
gueiras, castifieiros, carballos
e bidueiros.

e

Zona repoboada en Gallamonde

A Senda dos Sentidos e
a da Fraga do Rio Xario,
entre o mellor de Galicia

A Asociacién de
Educacién Ambiental
y del Consumidor
deulles o distintivo
Sendeiro Azul

ifo incorpdérase a
rede de Sendeiros
Azuis, a través
do cal a Asociacion de
Educacion Ambiental y del
Consumidor (ADEAC) sinala
os camifios e itinerarios
espafiois de referencia en
materia de conservacién e
desfrute da natureza, coa
Senda dos Sentidos e a Fraga
dos Muinos do rio Xario.
Estes dous itinerarios na-
turais do municipio siman-
se asi a lista dos 49 mellores
sendeiros de Galicia, repar-
tidos entre 27 concellos e
que, en total, suman 319
quilédmetros de trazado. Esta
clasificacién ten en conta o
gran valor ambiental destas

rutas, que exercen de axen-
tes do cambio social, por ser
unha ferramenta mais para
a sensibilizacion ambiental.
Ademais, tamén se pon en
valor a conservacién da con-
torna, & vez que son o esce-
nario de actividades recrea-
tivas, deportivas, turisticas e
de lecer.

Altovalornatural

Por unha banda, a Senda dos
Sentidos ten algo mais de un
quildmetro de lonxitude e
comunica o paseo da praia da
Ribeira co paseo da Alameda
de Ponte do Porco. Foi cha-
mada deste xeito porque ao
percorrela activanse todos
os sentidos: a vista, coas suas
panoramicas sobre a ria de
Betanzos; o oido, co canto
dos diferentes tipos de aves;
e o olfacto, cos aromas da
slla vexetaciéon, mesturados
co salitre do mar.

A Fraga dos Muifios do rio
Xario conecta, a través da
canle fluvial, a urbanizacion
Costa Miio coa Praia Grande.
A zona conta con diversas

10

Senda dos Sentidos

Senda da Fraga do Rio Xario

especies vexetais e animais
e tamén se poden descubrir
os restos do Muifio dos de
Ginés e sete muifios do sécu-
lo XVII.

Mino, un municipio para percorrer a pé a través das suas sendas

‘Moito que camifar’. Este é o
nome do novo folleto turistico
no que se recollen cinco rutas
de sendeirismo que permiten
percorrer a pé o municipio,
desfrutando das paisaxes,

coflecendo o patrimonio e
unindo nucleos. Esta guia
pode adquirirse, xunto con
outro material de utilidade e
de xeito gratuito, na oficina
de Turismo e nela atoparas

Presentacién do folleto

as indicaciéns para percorrer:

Litoral da Biodiversidade,

Beiras do Rio Lambre e

Muifos do Rio Medio, Dunas

e Marismas do Baxoi, Ribeiras

do Xario e Baxoi unidas polo
R g

o B ——8 s
PRSI,

nHM
¥o-.-- SYLNY
S¥ INDIS

MOITO QUE
C. NAR

s Hes di sendis do . —
HI= concallo du Mo w e

Camifio Inglés e Litoral das
Cinco Praias.

A entrada da Senda das
Marismas do Baxoi acolleu
a presentacion institucional
deste folleto turistico

Mapa coas cinco rutas

A Concelleria de Turismo continua organizando
viaxes: Mondonedo, Valenca ou Pontevedra

Estas actividades
ofrecen aos maiores
de 55 anos a
posibilidade de
cofiecer toda Galicia.

Concelleria de
Turismo de Mifio
ontinda organi-
zando diferentes viaxes para
persoas maiores de 55 anos
empadroadas no Concello.
Recentemente reali-
zaronse viaxes a lugares
como Mondoriedo, Viveiro e
Valenca do Mifio. Este tipo
de actividades son moi de-
mandadas pola vecifianza e
sempre son un éxito de par-
ticipaciéon, xa que brindan a
oportunidade a moita xente
de poder coiiecer diferentes
puntos da xeografia galega e
mesmo do norte de Portugal.
A préximaviaxe programa-
da sera o 24 de abiril e visita-
rase a cidade de Pontevedra
e os petréglifos de Mogor,
no Concello de Marin. O
prazo para reservar praza

nesta actividade abrese o 9
de abril e permanecera aber-
to, sempre que haxa prazas,
ata o dia 18 do mesmo mes.
A saida serd as 8:30 horas
da rda do Mercado e o pre-
zo do bus é de oito euros, e
unha comida opcional por 18
euros.

Viveiro

Mino reforza os servizos de
Turismo e Deportes coa suma
de dous novos técnicos

O pleno municipal aprobou
a cuarta modificaciéon pun-
tual da Relaciéon de Postos
de Traballo (RPT), o que po-
sibilitou a creaciéon de dous
novos postos no organigra-
ma do Concello: técnico/a
de turismo e técnico/a de
deportes.

O obxectivo que persegue
o goberno local con esta mo-
dificaciéon é o de mellorar o
servizo que se ofrece dende
estas areas, dous eixos fun-
damentais da accién deste
goberno.

O novo posto de técni-
co/a de deportes permitiu
deixar de compartir o técni-
co co Concello de Vilarmaior,

mellorando substancial-
mente o servizo ofrecido a
cidadania.

No caso do posto de tu-
rismo, terd un periodo de
actividade de 6 meses. O
Concello conta cunha Oficina
de Turismo aberta todo o
ano e dotada dun auxiliar
administrativo pero, ainda
que este servizo se reforza-
ba puntualmente con per-
soal subvencionado pola
Deputaciéon da Coruiia ou a
Xunta de Galicia, coa incor-
poracién deste posto pre-
téndese dotar de persoal es-
trutural cualificado no eido
turistico, para consolidar
Mifio como referente.



Mifo festexou

o Entroido con
numerosas
actividades tanto
no nucleo urbano

como nas parroquias,

sendo os disfraces
e a gastronomia os
principais atractivos

edicia, maxia, doces
Le sobre todo, moita

troula, volveron ser
os ingredientes do entroido
mifiense, que un ano mais
volveu encher todo o termo
municipal con diferentes
actividades para celebrar
estes populares festexos.

A carpa das Pistas de
Rabazal encheuse de publi-
co ao longo das duas xor-
nadas da fin de semana de
Entroido grazas & gran festa
de disfraces, ao gran baile
infantil e ao circo de carna-
val programados no lugar. A
xornada de sabado contou
cunha verbena nocturna da
man do grupo Origen e un
concurso de disfraces no que
se repartiron premios por un
valor superior a 1.200 euros
nas duas modalidades do

certame, a categoria A que
abarcaba dende unha ata
tres persoas, e a categoria
B, para grupos de catro ou
mais participantes. Entre
as propostas presentadas
seguiron triunfando clasi-
cos como os disfraces de

!

superheroes e pesonaxes de
ficcién, ainda que tamén des-
tacaron outras apostas mais
centradas en figuras e even-
tos de actualidade.

Pola stia parte, a xorna-
da dominical consistiu nun
evento

carnavalesco cun

T e |

L

O Entroido encheu de trou

gran baile e unha feira infantil
de entroido na que non falta-
ron os xogos de circo, a mu-
sica e a animacion. Ademais,
ao longo dos dous dias as
persoas asistentes puideron
gozar de servizo de bar, asi
como de foodtruck.

Mellorando a oferta educativa: Mino contara
con 129 prazas para nenos de 0 a 3 anos

A ampliacién da
Escola Infantil
municipal ‘A Cebolifia’
sumarase un hovo
centro en Xario

incremento  da

poboacién  que

esta a vivir Mifio
nos ultimos anos tivo como
consecuencia o aumento
da demanda de prazas en
educacién infantil.

Como resposta a esa nece-
sidade, o goberno local cen-
trou, nun primeiro momen-
to, as actuacidéns na Escola
Infantil municipal A Cebolifa.
O Concello, en colaboracién
coa Xunta de Galicia, investiu
105.000 euros paraareforma
do edificio. Os traballos leva-
dos a cabo, que consistiron

na recuperaciéon da aula de
usos multiples asi como a
construciéon de novos espa-
zos, permitiron incrementar
en 20 o numero de prazas,
alcanzando as 76 para nenos
e nenas de O a 3 anos. Agora
mesmo hai: unha aulade O a
1 anos (de 8 prazas), unha de
1a2 anos (de 13 prazas), ddas
de 2 a 3 anos (de 20 prazas
cada unha) e unha mixta de 1
a 3 anos (de 15 prazas).

Agora o seguinte paso sera
a construcién dunha nova
escola infantil, que estara si-
tuada na antiga escola uni-
taria de Xario. Este proxecto
permitird incrementar nova-
mente as prazas dispofiibles
para nenas e nenos de O a 3
anos, que pasaran das 76 ac-
tuais ata as 129.

Espazo rehabilitado

O colexio, a ANPA e o Concello, unidos para fomentar a
educacion emocional e a comunicacion nas aulas

Neste curso 2023-2024 o
Concello e a comunidade
escolar alidronse para po-
fier en marcha o proxecto
‘Convivencia e Benestar’
unha actuacién que se des-
envolveu no primeiro trimes-
tre e que estivo enfocada nos
cursos de terceiro, cuarto,
quinto e sexto de primaria.
(©) obxectivo deste

programa é fomentar a edu-
cacién emocional e a comu-
nicacion nas aulas, ademais
de aportar ao alumnado
unha contorna segura no que
poder falar, expresarse con
tranquilidade e, ademais,
sentirse valorado e compren-
dido. Todo isto cunha meta
final: mellorar a convivenciae
promover a inclusién.

= \

Reunién entre a concelleira de Educacién e a comunidade educativa

O Concello ratifica o seu compromiso contra a
violencia de xénero coa adhesion a Viogen

O sistema Viogen ten
por finalidade ofrecer
proteccion a mulleres
que sexan ou foran
vitimas de violencia
de xénero

loita contra a vio-
lencia machista se-
gue a ser unha das
grandes lifias de actuacion do
goberno local, motivo polo cal
o Concello se adheriu ao sis-
tema Viogen co que se ofrece
proteccién as mulleres vitimas
destalacrasocial.
Aincorporacién a este pro-
tocolo permitira que a Policia
Local actie no seguimento
dos casos activos de violen-
cia machista no municipio e
obter mais fondos do Pacto
de Estado para deste xeito
poder levar a cabo activida-
des de prevencién e sensibi-
lizacién en materia de violen-
cia machista.

Momento da sinatura do protocolo de adhesién ao sistema Viogen

Obradoiro de solo
pelviano polo Dia
da Muller

Participantes durante a sesién

Dentro dos actos do 8 de
marzo, Dia Internacional
da Muller, o Concello or-
ganizou un obradoiro de
solo pelviano. A sesién es-
tivo impartida pola fisio-
terapeuta especializada
Vanessa Pazos no pavillén.

Cheo total de familias na segunda edicion do
obradoiro de batch cooking

A vecifanza de Mifio esta
tendo a ocasién de partici-
par na segunda edicién da
actividade de batch coo-
king, unha tendencia culi-
naria que implica planificar

Participantes na formacién elaborando receitas

o menu semanal e dedican-
dolle un dia para preparar
as elaboraciéns, ou polo
menos gran parte destas,
para deste xeito organizar
unha alimentacién saudable

durante toda a semana.

A formacion esta dirixida
as familias, ofrecendo se-
siéns culinarias para os maio-
res e un curso de autonomia
para os nenos e nenas.

Consulta popular para a mellora
do transporte pubhco municipal

O obxectivo é Iograr
ter un servizo mais
util e eficiente, asi
como ampliar as lifas
actuais e engadir mais
frecuencias

Concello iniciou

un plan e mellora

do servizo de
transporte publico municipal
co obxectivo de facelo mais
util e eficiente. O primeiro
paso consistiu na analise da
situaciéon actual e cofiecer
as demandas da vecifanza
mifiense, para o que se lanzou
unha enquisa.

Actualmente, o bus muni-
cipal conecta os distintos na-
cleos co centro de saude, pero
o obxectivo do goberno local é
ampliar as lifias e as frecuen-
cias. A través do cuestionario,
o Concello quere ter informa-
cion sobre diferentes aspec-
tos do servizo.

Parada do transporte publico

16

Mino reciclou
12 toneladas de
téxtiles en 2023

Contedor de téxtiles

Mifio continda coa sua
aposta decidida pola reci-
claxe de residuos téxtiles.
No 2023 recolléronse 12
toneladas de roupa e de-
mais produtos. Estes da-
tos, emitidos pola Iniciativa
Social Emprendedora de
Reciclaje Textil de Galicia
(INSERTEGA) reflicten que
os dez contedores evitaron
que se xerasen 37,81 tone-
ladas de CO2.

O Concello traballa no control das colonias
felinas co convenio con Xuntos As Marinas

Estase a conseguir contro-
lar as colonias de gatos de
ria grazas ao acordo asina-
do no 2021 coa Asociacién
Xuntos As Marifias. Dende
a sUa posta en marcha, este
servizo logrou esterilizar a

preto dun cento de felinos,
asi como controlar a poboa-
cion felina de Mifo que non
ten donos.

O obxectivo que ten este
acordo é diagnosticar e con-
trolar, dunha forma léxica e

Comedeiros para as colonas felinas

ordenada, a proliferaciéon de
gatos de rda no municipio.
Isto logrouse grazas ao mé-
todo CES: captura, esterili-
zacion e solta. Ademais das
esterilizaciéns, contaron 143
gatos sen fogar en Mifio.

Seaga comeza
axestionar a
biomasa de Mino

Corta de madeira

O Concello adheriuse este
ano ao convenio subscrito
entre a Xunta de Galicia,
a Fegamp e Seaga para a
prevencion e defensa con-
tra os incendios forestais. O
obxectivo é facilitar o cum-
primento da lei de retira-
da de biomasa e asumira a
limpeza de vias municipais
ou de fincas, con cargo aos
que non limpen.

O Nadal combinou cultura, deporte e turismo

O Concello preparou
unha programacion

de Nadal paratodaa
familia, combinando
clasicos como
cabalgatas con cultura
e turismo.

programacion
de Nadal estivo
hea de propostas
para toda a familia, como a
cabalgata ou as recepciéns de
Papa Noel ou os Reis Magos,
que se combinaron con activi-
dades deportivas, culturais e
turisticas.

Entre o catidlogo de ac-
tos, que comezou o 16 de
decembro cunha visita a ilu-
minacién de Vigo, e conti-
nuou con eventos deportivos
como a exhibicién de ximna-
sia, torneos de minibasket e
balonman ou xornadas mul-
tideporte. No eido cultural,
celebraronse contacontos, un
poboado de Nadal e as acti-
vidades favoritas dos nenos:
as visitas dos Reis Magos e de
Papa Noel, que percorreron o
municipio.

Os nenos pasaron unha gran xornada na visita dos Reis Magos

Un Samain para pasal

o JL®,

de medo en Costa Mi

A vecifianza voltou
inundar de terror
e moita troula

a urbanizacién

con multiples
actividades para
todos os publicos

osta Mifo volveu

ser novamente

este ano o
epicentro dos festexos de
Samain na localidade grazas
as multiples actividades
coas que tanto os mais
pequenos como os maiores
animaron unha das noites
mais terrorificas e singulares
de toda a comarca.

A iniciativa, creada polos
residentes e apoiada polo
Concello desde 2019, incluiu
numerosas propostas como
o concerto da agrupacion
The Nunzias, a entrega de
premios aos fogares decora-
dos de xeito mais terrorifico
e as mellores actuaciéns da
xente que acudiu disfrazada
ao festexo.

Anton Crestar conecta Mino con Uruguai

A mostra ‘Mifienses en
Uruguai. Homenaxe

a Antén Crestar’
recuperou a figura
deste vecifio emigrado

15 de decembro

foi o acto de

presentacion da
mostra ‘Mifienses en Uruguai.
Homeanxe a Antén Crestar’,
coa presenza do alcalde,
Manuel Vazquez Faraldo, do
director xeral de Emigracion,
Antonio Rodriguez, e do
consul de Uruguai, Ramiro
Rodriguez.

Faraldo destacou no acto
de inauguracién que “consi-
derabamos un acto de xus-
tiza con Antén Crestar pofier
en valor a sua figura e dala a
cofiecer entre avecifianza ac-
tual, asi como lembrar unha
parte da historia da emi-
gracién do pobo, neste caso
ao Uruguai. “E de salientar
a colaboraciéon das familias
que aportaron as suas lem-
branzas desinteresadamente
e sen as que esta mostra non
seria tan rica e préxima”.

A mostra estivo conforma-
da por imaxes e obxectos da
historia das vecifias e veci-
fios de Mifio na sua estadia
en Uruguai, asi como obra
e documentaciéon de Antén
Crestar, vecifio do municipio
e un dos grandes expoiien-
tes da emigracién galega en
Uruguai no século XX. A ex-
posicién foi preparada coa
colaboracion do Consello da
Cultura Galega, despois dun

traballo de investigaciéon e
documentacion dirixido pola
comisaria da exposicién, Pilar
Cagiao. A coleccién pasara a
formar parte do arquivo do
Consello da Cultura Galega.

Antén Crestar Faraldo na-
ceu en Telle en 1896 e sendo
menor de idade emigrou a
Uruguai, onde se asentou.
En Montevideo foi un dos
fundadores da Irmandade
Galeguista de  Uruguai.
Ademais, foi o promotor de
que unha das escolas publi-
cas de Montevideo levase o
nome de Galicia, e integrou
diferentes xuntas directivas
do asociacionismo histoérico
galego na mesma cidade.
Crestar estudou na Escola
Nacional de Belas Artes e
dedicou a stia vida profesio-
nal a diferentes expresions
da cultura. Foi galardoado
co premio Vieira de Prata e
en 1982 nomeado fillo pre-
dilecto de Mifo, un ano an-
tes do seu pasamento aos
87 anos.

Obxectos da vecifianza emigrada ao Uruguai

Documentacién que integra a mostra

Duas comunidades unidas

Presentacién da mostra no centro social da Rua

r

Asistentes observan fotografias da emigraciéon

Firme aposta pola
promocion do
deporte e da cultura

Incluiuse por vez
primeira no 2023
unha nova serie

de axudas dirixida
adeportistas
individuais de Mifio

goberno

local deulle

continuidade
4 sua aposta polo apoio
4 cultura e ao deporte e
deportistas locais a través
dunha nova convocatoria
de subvenciéns para a
realizacién de actividades e
investimentos nestes eidos.

A principal novidade foi a
posta en marcha dunha lifa
de axudas dirixida a depor-
tistas individuais, sendo un
apoio para os custos que
implican os desprazamen-
tos, licenzas federativas ou
equipaciéns, entre outros
gastos.

No referente as axudas
culturais, as subvencidéns
tiveron por finalidade dina-
mizar a actividade xuvenil
nas parroquias a través da

organizaciéon de actividades
de lecer, charlas ou cursos.
Outros obxectivos foron a
promocién de diferentes
actividades educativas, a
realizacion de iniciativas
dirixidas & promociéon da
igualdade e a integracién
de persoas maiores e con
discapacidade. Tamén o fo-
mento de artes plasticas,
audiovisuais ou escénicas a
través de certames, mostras
ou concertos e a promocion
de actividades formativas e
feiras comerciais.

No ambito das asocia-
cions deportivas, a bolsa de
subvenciéns lanzada partiu
co afan de promocionar a
practica da actividade fi-
sica e o coidado da saude,
mediante competiciéns de-
portivas, conferencias ou
cursos. Ademais, tamén se
poden usar para sufragar
pequenas obras ou melloras
de infraestruturas e dota-
cién de equipamentos ne-
cesarios para o desenvolve-
mento das actividades.

20

Conciliacion e deporte para as
vacacions escolares

Durante as vacaciéns es-
colares de Semana Santa o
Concello organizou o pro-
grama ‘Vacaciéns en mo-
vemento, un campamento
de conciliacion e deporte

Xadrez no centro social da Rua

dirixido a nenas e nenos de
3 al2 anos. Os participantes
comezaban o dia no centro
social da Rua e logo pasaban
a practicar deportes varia-
dos no pavillén.

As Xornadas Micoldxicas difundiron informacion sobre os
fungos e ofreceron unha alternativa de lecer saudable

O Concello promoveu ao lon-
go do mes de novembro unha
nova edicién das xornadas mi-
coléxicas, consistentes nunha
serie de saidas que incluiron
un roteiro polos espazos na-
turais da localidade na procu-
ra de fungos co obxectivo de
identificar as variedades aptas
para o consumo e do mesmo
xeito poder descartar aquelas
especies toxicas ou carentes
de valor culinario.

Ao remate das diferentes
andainas realizaronse xanta-
res de confraternizacién entre
os asistentes no que cada par-
ticipante aportou comida.

Pola Fraga do Xario

el

Pola Senda dos Sentidos

Ao redor de 300 atletas participaron no III
Trail Concello de Minio ‘Boucelo-San Ramén'

Felipe Corral e Lidia
Cardamas foron

os gaiadores na
categoria Master e
Adrian Lépez e Miriam
Tojeiro en Sénior.

terceira  edicién

do Trail Concello

de Mino ‘Boucelo
-San Ramén’ congregou na
localidade un total de 263
deportistas para participar
nas tres modalidades que
integraron a proba.

A competicién, organizada
polo Concello e o Club Trail
Running Galea organizou-
se nunha carreira de longa
distancia, 23,2 quilémetros;
unha de curta distancia, de
13,3 quilémetros; e unha an-
daina cun percorrido de 12,6
quilémetros.

Os vencedores na moda-
lidade absoluta foron Felipe
Corral e Lidia Cardamas,

mentres que Adrian Lépez
e Miriam Tojeiro se impuxe-
ron en Sénior. Juan Vazquez

Amado foi recoiiecido tamén
cun trofeo por ser o primeiro
deportista censado en Mifio
en cruzar a lifa de meta.

Ademais, este ano a aso-

ciacion ‘querENDO, mulleres

con endometriose’ formou
parte novamente da carreira
co obxectivo de visibilizar a
doenza, polo que os fondos
do dorsal O se destinaron in-
tegramente & entidade.

Corredores durante a proba

A Praia Grande foi o epicentro
do mellor kaiak de mar

Piraguistas durante o transcurso da proba

O 'Memorial Agustin Rivera),
do CDN Mifio, congregou un
ano mais no litoral mifiense
a centos de padexeiros para
participar nunha das probas
que integran o campionato
galego desta disciplina.

Foron un total de 16 clubs
os que encheron de kaiaks a
Praia Grande nunha compe-
ticién na que o deporte local
estivo representado a través
do CDN Mifo que rematou
nun meritorio terceiro posto.

Exito total na primeira edicién
da festa do futbol base

A promocién do deporte
entre os mais pequenos é un
dos valores mais importan-
tes que se deben transmitir
dentro de calquera socie-
dade. Baixo esta premisa, o
Concello esta a desenvolver,
de xeito continuo, unha serie
de iniciativas e actividades
que permitan aos nenos e
nenas do municipio practi-
car os deportes que mais lles
gustan ou cofiecer discipli-
nas que ainda non probaran.

O ultimo exemplo foi o do

primeiro ‘Torneo de Futbol
Base Concello de Miiio), que
xuntou, durante a fin de se-
mana do 23 e 24 de marzo,
no pavillbn municipal, a:
Escola Municipal de Miio,
Escola Municipal Irimon,
Troula FS, Pontedeume FS,
Orillamar Mencer e Alborada
FS. Un éxito total, tanto na
pista como nas bancadas,
onde se viviu un ambiente
moi deportivo e san entre
as afeccions dos diferentes
equipos.

Todos os participantes recibiron unha camiseta

~ N

Partido solidario para axudar na rehabilitacion
da casa de Sombreu afectada por un incendio

No encontro
disputado entre a
Seleccion Galega e o
AD Miio recadaronse,
en total, 3.325 euros

campo municipal
de Gallamonde
viviu unha xornada

moi especial coa disputa dun
amistoso entre a AD Mifio
e a Selecciéon Galega UEFA
que serviu para recadar un
total de 3.325 euros, entre
entradas e rifas, para a
rehabilitaciéon da casa de
Sombreu afectada por un
incendio no mes de outubro
do ano 2022.

Esa recadacion foi depo-
sitada pola concelleira de
Servizos Sociais, Yolanda
Bello, e o vicepresidente da
AD Mifio, Alberto Lépez, na
conta aberta polo Concello
para centralizar os donati-
vos (Numero de conta: ES58
2080 0087 7431 1000
0104) e na que, quen o dese-
xe, ainda pode seguir reali-
zando aportacions.

Isto foi posible grazas as
mais de 400 persoas que
presenciaron o encontro, que
finalizou cun resultado de
0-2 a favor do combinado

autonémico. No descanso
realizaronse diferentes sor-
teos, entre os que se ato-
paba unha cesta con varios
produtos e a camiseta da
Seleccion Galega, e tamén se
levou a cabo un intercambio
de detalles entre as institu-
ciéns, no que participaron
o alcalde, Manuel Vazquez
Faraldo, o vicepresidente da
Federacion Galega de Futbol,
Pablo Prieto, o delegado fe-
derativo en Ferrol, Abraham
Yariez, e o vicepresidente do
AD Miio, Alberto Lopez.

Momento do partido

Publico en Gallamonde

"Nuestra ruta cabalar bate su récord de asistencia
cada ano: en esta llegamos a 250 participantes”

Yolanda Tenreiro e
Cristina Ares forman
parte da directivada
Sociedade Cabalar
Mifiense dende 2016
para dar continuidade
aunha asociacion que
naceu en 2007 ao
redor dos cabalos

Sociedade

Cabalar

Mifiense é
“muy familiar”, tal e como
definen duas das suas
responsables, Yolanda
Tenreiro e Cristina Ares.
Esta asociacién naceu en
xufio de 2007 e Yolanda e
Cristina estan a fronte hai
uns oito anos, ao ver que
a anterior directiva, “es-
taba formada por gente
muy mayory ya no podian
organizar muchas de las
cosas”. Elas, que partici-
paran deses eventos du-
rante anos, non quixeron
deixar que a asociacién
se perdese e foi o que as
motivou a conformar a
directiva actual,«na que
estan con Jésica Vazquez.

O principal cometido

desta <asociacion como
explica Yolanda “es or-
ganizar las rutas cabala-
res de Mifo y participar
de otras cebraciones,
como rutas y romerias,
que se celebran en la
zona”. Precisamente, asi
resume a actividade da
asociacion: “Ir a rutas,
participar de even-
tos y organizar los
nuestros”.

Ruta cabalar de Mifio

A organizacién das re-
cofecidas rutas a caba-
lo polo concello de Mifo
é a principal actividade
da sociedade, un evento
“que tiene mucho trabajo
por detras”, o que, en oca-
siéns, provoca problemas
para compaxinar os tra-
ballos de cada unha, as
vidas persoais e a dedi-
caciéon a asociacién. Son
elas as que se encargan
de limpar e sinalizar todo
o itinerario, que, como
conta Yolanda, “trata de
pasar por los puntos mas
representativos del con-
cello para ensefarselo a
toda la gente que viene
desde otros lugares de
Galicia a mostrarnos su
apoyo participando de la
actividad”. Sublifia que
“una de nuestras zonas
favoritas para pasar es el
tramo del Camino Inglés
de Santiago que pasa por
Mifio, aunque también
pasamos por otras zonas
como playas”.

O certo é que cada vez
son mais os que se ache-
gan ata Mifo a participar
deste evento. Cristina
explica que “cuando em-
pezamos a organizarlas
no seriamos mas de 50
participantes y, en esta
ultima edicién, celebrada

el 23 de marzo, volvimos
a batir nuestro récord de
participacién con mas de
250 personas y cerca de
150 caballos”.

Porque xa non sé as
persoas amantes dos
cabalos as que acoden
a esta celebracién. “Hay
muchos vecinos que se
acercan hasta la comida
y se quedan a escuchar al
grupo de musica. Siempre
hay muy buen ambientey
por eso cada vez somos
mas”, explican.

“Lo mas bonito para
nosotras es ver todos los
comentarios de apoyo
que recibimos a través
de nuestras redes so-
ciales. Siempre se llenan
de mensajes de apoyo y
de lo bien que se lo han
pasado. Es muy gratifi-
cante”, afirman ambas
directivas.

Ademais, o compromi-
so con outras asocia-
ciéns tamén é moi
importante, xa
que “nos apoya-
mos mucho entre
nosotros. Si una
asociacién viene
a nuestra ruta,
tratamos de
ir  nosotros

a las que ellos organi-
cen para apoyarles tam-
bién. Adquirimos un
compromiso”.

Un socio moi especial

Se hai un socio que vive
con  especial ilusion
os dias de ruta é Paco
Vazquez. Aos seus 101
anos non quixo perder
a oportunidade de asis-
tir un ano mais e “vino a
la comida y se lo pasé en
grande. Siempre va a ver
la salida y a pasar revista
atodos y cada uno de los
caballos que participan.
Para él es el evento del
afio”, explican Cristina e
Yolanda.

Malia todo o traballo e
“sacrificio de tiempo de
ocio” das suas directivas,
queda Sociedade Cabalar
Mifiense para tempo,
pois “la ilusién se man-
tiene pese a que los afios
pasen”.

Yolanda Tenreiro e Cristina Ares



A segunda edicién
da gala ‘Premios do
Deporte de Miio’
puxo en valor o

bo facer no 2023
dos conxuntos e
deportistas locais

Concello
reconeceu no
mes de decembro

o labor que os equipos,
deportistas e asociaciéns do
municipio desenvolveron ao
longo do ano pasado. Tanto
representantes do deporte
local como as suas familias
ateigaron o centro social da
Rdanun acto no queoalcalde,
Manuel Vazquez Faraldo,
o edil de Deportes, José
Manuel Pantin e a atleta Rosa
Sierra foron os responsables
de entregar uns premios
que recofiecen o0s méritos
das persoas e entidades que
contribten a través do seu
exemplo a practica deportiva
no municipio.

AD Miiio, categoria sénior.
Kaiak de mar CDN Mifio.
Candela Aboy Fernandez.
Juan Vazquez Amado.

Noa Calvo Enriquez.
Sebastian Gémez Dominguez.

Roberto Garcia Mellid.

IV Regata de Kaiak de Mar
Concello de Mifio.

Deportistas e familias do
CDN Miiio.

Fernando Canedo Martinez.
Emma Seijas Otero.
Asociacion Deportiva Xario.




